Loyiha

Toshkent davlat yuridik universiteti huzuridagi Ilmiy darajalar beruvchi DSc.07/30.12.2019.Yu.22.01 raqamli Ilmiy kengashning Achilova Liliya Ilxomovnaning “Raqamli makon sharoitida turistik xizmatlarni ko‘rsatish faoliyati bilan shug‘ullanuvchi tadbirkorlik subyektlari faoliyatini huquqiy tartibga solish” mavzusidagi yuridik fanlar boʻyicha fan doktori (DSc) dissertatsiyasi yuzasidan
X U L O S A S I

Talabgorning eng muhim ilmiy natijalari:
barcha sport va madaniy meros obyektlari haqidagi ma’lumotlarning (shu jumladan pasporti, davlat kadastri) joylashtirilishini ta’minlaydigan maxsus elektron portal yaratish zarurligi asoslantirilgan;

maxsus vakolatli davlat organining moddiy-texnik bazasini mustahkamlash, axborot-kommunikatsiya texnologiyalarini joriy etish, elektron xizmatlarni rivojlantirish va raqamlashtirish, sohada huquqbuzarliklarning oldini olish, ularga samarali qarshi kurashish bo‘yicha ishlarni tashkil etish lozimligi asoslab berilgan;

BMA “Biznes, menejment va boshqaruv” yo‘nalishi bo‘yicha talabalarga “Biznes huquqi” modulini o‘qitishda turli turdagi tadbirkorlik faoliyatini, jumladan, raqamli makon sharoitida turistik xizmatlar ko‘rsatish bo‘yicha tadbirkorlik faoliyatini o‘rganish masalalari bo‘yicha o‘quv jarayoniga joriy qilish zarurligi asoslantirilgan;

texnik va texnologik jihatdan yangi yoki takomillashtirilgan mahsulotni (ishlarni va xizmatlarni) ishlab chiqishga hamda joriy etishga qaratilgan innovatsiyalar mahsulotga oid innovatsiyalar ekanligi asoslab berilgan;

idoralararo raqamli transformasiya dasturlarini ishlab chiqish va o‘z vaqtida amalga oshirishni nazarda tutuvchi axborot tizimlari va resurslarini keng joriy etish zarurligi asoslantirilgan;

identifikasiya tizimi jismoniy va yuridik shaxslarni identifikasiyalashning rasmiy ma’lumotlar manbayi va ushbu tizim orqali olingan mа’lumotlar banklar, moliya va boshqa xizmatlardan foydalanuvchilarni masofaviy identifikasiya qilish (autentifikasiya) uchun asos hisoblanishi asoslab berilgan.

Ilmiy natijalarning toʻgʻriligi va yangiligiga berilgan baho. Raqamli makon sharoitida turistik xizmatlarni ko‘rsatish faoliyati bilan shug‘ullanuvchi tadbirkorlik subyektlari faoliyatini huquqiy tartibga solishga bagʻishlangan tadqiqot ishi boʻyicha olingan ilmiy natijalar toʻgʻri va yangi. 
Tadqiqotda ilmiy tadqiqotning umumiy va maxsus usullaridan foydalanilgan. Tadqiqot natijalari milliy qonunchilik, xalqaro standartlar, rivojlangan xorijiy davlatlar tajribasi, huquqni qo‘llash amaliyoti, milliy va xorijiy olimlarning ilmiy, nazariy va amaliy qarashlariga asoslanadi, ular amaliyotga joriy etilgan va davlat organlari tomonidan tasdiqlangan. Xulosa, taklif va tavsiyalar aprobatsiyadan o‘tkazilib, ularning natijalari yetakchi milliy va xorijiy nashrlarda e’lon qilingan.

Tadqiqot natijalarining ilmiy va amaliy ahamiyati. Tadqiqot natijalarining ilmiy ahamiyati shundan iboratki, ilmiy-nazariy tahlillar asosida olingan natijalardan ushbu sohada ilmiy tadqiqotlar olib borishda, qonun ijodkorligi, huquqni qo‘llash amaliyotida, fuqarolik va bisnes qonunchilik normalarini izohlashda, qonunlarga sharhlar tayyorlashda foydalanish mumkin.

Tadqiqot natijalarining amaliy ahamiyati shundan iboratki, ulardan qonun ijodkorligida, shu jumladan normativ-huquqiy hujjatlarni ishlab chiqish va ularga o‘zgartish va qo‘shimchalar kiritish jarayonida, huquqni qo‘llash amaliyotini takomillashtirishda, shuningdek oliy yuridik ta’lim muassasalarida fuqarolik va bisnes  huquqi sohasidagi fanlarni o‘qitishda foydalanish mumkin.

Dissertatsiya natijalaridan foydalanilganligi va foydalanish boʻyicha tavsiyalar. Tadqiqot asosida olingan natijalar quyidagilarda o‘z ifodasini topgan:

barcha sport va madaniy meros obyektlari haqidagi ma’lumotlarning (shu jumladan pasporti, davlat kadastri) joylashtirilishini ta’minlaydigan maxsus elektron portal yaratishga oid taklif O‘zbekiston Respublikasi Prezidentining 2021-yil 6-apreldagi PF-6199-sonli “Turizm, sport va madaniy meros sohalarida davlat boshqaruvi tizimini yanada takomillashtirish chora-tadbirlari to‘g‘risida”gi Farmoni 11-bandi 2-xatboshisini shakllantirishda inobatga olingan (O‘zbekiston Respublikasi Turizm va sport vazirligining 2021-yil 9-iyuldagi 03-17-02/3874-son dalolatnomasi). Ushbu taklifning joriy etilishi, elektron portal orqali turizm mahsulotlarini va xizmatlarini qidirish, tanlash, band qilish va xarid qilish imkoniyatini ta’minlash va optimallashtirishga yordam beradi;

maxsus vakolatli davlat organining moddiy-texnik bazasini mustahkamlash, axborot-kommunikatsiya texnologiyalarini joriy etish, elektron xizmatlarni rivojlantirish va raqamlashtirish, sohada huquqbuzarliklarning oldini olish, ularga samarali qarshi kurashish bo‘yicha ishlarni tashkil etish zarurligiga oid taklif O‘zbekiston Respublikasi Prezidentining 2021-yil 19-iyundagi PQ-5150-sonli “O‘zbekiston Respublikasi Turizm va sport vazirligi huzuridagi Madaniy meros agentligi faoliyatini tashkil etish hamda sohani innovatsion rivojlantirish chora-tadbirlari to‘g‘risida”gi Qarorining 9-bandi 5-xatboshisini ishlab chiqishda foydalanilgan (O‘zbekiston Respublikasi Turizm va sport vazirligining 2021-yil 9-iyuldagi 03-17-02/3874-son dalolatnomasi). Ushbu taklifning joriy etilishi turistlarning vaqt va xarajatlarini sezilarli darajada tejashga, shuningdek, ularga dolzarb axborotlarni olish va resurslaridan foydalanish imkoniyatini berishga xizmat qilgan;

BMA “Biznes, menejment va boshqaruv” yo‘nalishi bo‘yicha talabalarga “Biznes huquqi” modulini o‘qitishda turli turdagi tadbirkorlik faoliyatini, jumladan, raqamli makon sharoitida turistik xizmatlar ko‘rsatish bo‘yicha tadbirkorlik faoliyatini o‘rganish masalalariga oid o‘quv jarayoniga tatbiq etilgan (Toshkent kimyo xalqaro universitetining 2023-yil 14-sentyabrdagi 07/4583-son dalolatnomasi). Ushbu taklifning joriy etilishi ko‘rsatilgan mutaxassisliklar bo‘yicha mutaxassislarni tayyorlash sifatini ijobiy tomonga oshirishga xizmat qilgan;

texnik va texnologik jihatdan yangi yoki takomillashtirilgan mahsulotni (ishlarni va xizmatlarni) ishlab chiqishga hamda joriy etishga qaratilgan innovatsiyalar mahsulotga oid innovatsiyalar ekanligiga oid taklif O‘zbekiston Respublikasining 2020-yil 24-iyuldagi “Innovasion faoliyat to‘g‘risida”gi Qonunining 18-moddasini shakllantirishda foydalanilgan (O‘zbekiston Respublikasi Turizm va madaniy meros vazirligining 2023-yil 5-yanvardagi 04-18/31-son dalolatnomasi). Ushbu taklifning amalga oshirilishi innovatsion iqtisodiyotning rivojlanishiga, bu esa o‘z navbatida xalqaro turizmning rivojlanishini jiddiy rag‘batlantirishga imkon beradi;

idoralararo raqamli transformasiya dasturlarini ishlab chiqish va o‘z vaqtida amalga oshirishni nazarda tutuvchi axborot tizimlari va resurslarini keng joriy etish taklifi O‘zbekiston Respublikasi Prezidentining 2020-yil 5-oktyabrdagi PF-6079- sonli “Raqamli O‘zbekiston-2030” strategiyasini tasdiqlash va uni samarali amalga oshirish chora-tadbirlari to‘g‘risida”gi Farmonining 15-bandini ishlab chiqishda inobatga olingan (O‘zbekiston Respublikasi Turizm va madaniy meros vazirligining 2023-yil 5-yanvardagi 04-18/31-son dalolatnomasi). Ushbu taklifning amalga oshirilishi iqtisodiyot samaradorligini oshirish va hayot sifatini yaxshilash maqsadida axborotni raqamli formatda taqdim etishga o‘tishga xizmat qilgan;

identifikasiya tizimi jismoniy va yuridik shaxslarni identifikasiyalashning rasmiy ma’lumotlar manbayi va ushbu tizim orqali olingan mа’lumotlar banklar, moliya va boshqa xizmatlardan foydalanuvchilarni masofaviy identifikasiya qilish (autentifikasiya) uchun asos hisoblanishi to‘g‘risidagi taklif 2022-yil 10-oktyabrdagi O‘zbekiston Respublikasi “Elektron raqamli imzo to‘g‘risida”gi O‘RQ-793-son Qonunining 3-moddasini ishlab chiqishda foydalanilgan (O‘zbekiston Respublikasi Senatining byudjet va iqtisodiy islohotlar bo‘yicha qo‘mitasining 2023-yil 6-sentyabrdagi 05-10/1919-son dalolatnomasi). Ushbu taklifning joriy etilishi “elektron hujjat” tushunchasini shakllantirishga yordam bergan.
Dissertatsiyaning unga qoʻyiladigan talablarga mosligi.

Dissertatsiya ishi va avtoreferati Oʻzbekiston Respublikasi Oliy taʻlim, fan va innovatsiyalar vazirligi huzuridagi Oliy attestatsiya komissiyasining dissertatsiya va avtoreferatni rasmiylashtirish qoidalariga mos ravishda bajarilgan hamda uning doirasida quyidagi natijalarga erishilgan:
qoidalarning amaliy ahamiyati, raqamli makon sharoitida turistik xizmatlar ko‘rsatish bo‘yicha tadbirkorlik faoliyatini huquqiy tartibga solishni takomillashtirishga qaratilgan takliflarni shakllantirishga yo‘naltirilganligi uchun uning natijalari davlat hokimiyati va mahalliy boshqaruv organlari tomonidan qonun ijodkorligi faoliyatida foydalanilishi mumkin;

raqamli huquqlarni fuqarolik-huquqiy tartibga solish modeli va mulkiy munosabatlarda raqamli texnologiyalardan foydalanish ahamiyati bayon etilgan va isbotlangan, uning asosini raqamli texnologiyalarni joriy etish sharoitida huquqning transformasiyasi sharoitida raqamli aylanma konsepsiyasi ishlab chiqilgan;

klassik moddiy huquqlar kabi xususiyatlarni o‘z ichiga olgan rivojlanish va huquqiy himoya zarurligi, milliy qonunchilikda ushbu jarayonlarni huquqiy tartibga solish bilan bog‘liq yangi kiberxuquq konsepsiyalarini yaratish zarurligi isbotlangan, shuningdek raqamli texnologiyalardan foydalanish bilan bog‘liq yangi g‘oyalar asosida “Raqamli O‘zbekiston” konsepsiyasini ishlab chiqish zarurligi ko‘rsatilgan;

internet foydalanuvchilarini himoya qilishning boshqa mexanizmlarini rivojlantirishga alohida e’tibor qaratilgan, jumladan, “lex cryptographica”ni joriy etish zaruratidan kelib chiqqan holda blokcheyn texnologiyalarini rivojlantirish taklif etilmoqda;

turistik faoliyatda tadbirkorlikni normativ-huquqiy tartibga solish uchun Fuqarolik kodeksiga yangi tushunchalarni kiritish taklif etilmoqda, masalan, “raqamli xizmatlar”, “blokcheyn”, “elektron chipta” va boshqalar. Shu tariqa, normativ bazani zamonaviy texnologiyalar bilan bog‘lash amalga oshiriladi va bu O‘zbekiston hududida turistik xizmatlarning ilg‘or rivojlanishiga olib keladi;

sun’iy intellektdan foydalanish natijasida atrof-muhitga, insonga, jamiyatga va davlat manfaatlariga zarar yetkazilgan hollarda yuzaga keladigan javobgarlik bo‘yicha nazariy-metodologik qarashlar shakllantirildi;

virtual obyektlarni sotish yoki ularga mulk huquqini shakllantirishda shartnoma konsepsiyasidan foydalanish zarurligi asoslantirildi, ya’ni virtual obyektlar bo‘yicha tomonlarning huquq va majburiyatlarini tartibga solish uchun sotuvchi va xaridor o‘rtasida shartnoma tuzish zaruratini anglatadi. Bu holda shartnoma konsepsiyasidan foydalanish tomonlar o‘rtasidagi huquq va majburiyatlarni belgilash, xizmat ko‘rsatish shartlarini aniqlash, nizoli masalalarni hal qilish va sotuvchi hamda xaridor manfaatlarini himoya qilishga asoslangan.

